
Tattvopadeshah

தத்த்வோபதே³ஶ:

தத்த்வம்பதா³ர்த²ஶுத்³த்⁴யர்த²ம் கு³ரு: ஶிஷ்யம் வசோऽப்³ரவீத் ।
வாக்யே தத்த்வமஸீத்யத்ர த்வம்பதா³ர்த²ம் விவேசய ॥ 1॥
ந த்வம் தே³ஹோऽஸி த்³ரு’ஶ்யத்வாது³பஜாத்யாதி³மத்த்வத: ।
பௌ⁴திகத்வாத³ஶுத்³த⁴த்வாத³நித்யத்த்வாத்ததை²வ ச ॥ 2॥
அத்³ரு’ஶ்யோ ரூபஹீநஸ்த்வம் ஜாதிஹீநோऽப்யபௌ⁴திக: ।
ஶுத்³த⁴நித்யோऽஸி த்³ரு’க்³ரூபோ க⁴டோ யத்³வந்ந த்³ரு’க்³ப⁴வேத் ॥ 3॥
ந ப⁴வாநிந்த்³ரியாண்யேஷாம் கரணத்வேந யா ஶ்ருதி: ।
ப்ரேரகஸ்த்வம் ப்ரு’த²க்தேப்⁴யோ ந கர்தா கரணம் ப⁴வேத் ॥ 4॥
நாநைதாந்யேகரூபஸ்த்வம் பி⁴ந்நஸ்தேப்⁴ய:குத: ஶ‍்ரு’ணு ।
ந சைகேந்த்³ரியரூபஸ்த்வம் ஸர்வத்ராஹம்ப்ரதீதித: ॥ 5॥
ந தேஷாம் ஸமுதா³யோऽஸி தேஷாமந்யதமஸ்ய ச ।
விநாஶேऽப்யாத்மதீ⁴ஸ்தாவத³ஸ்தி ஸ்யாந்நைவமந்யதா² ॥ 6॥
ப்ரத்யேகமபி தாந்யாத்மா நைவ தத்ர நயம் ஶ‍்ரு’ணு ।
நாநாஸ்வாமிகதே³ஹோऽயம் நஶ்யேத்³பி⁴ந்நமதாஶ்ரய: ॥ 7॥
நாநாத்மாபி⁴மதம் நைவ விருத்³த⁴விஷயத்வத: ।
ஸ்வாம்யைக்யே து வ்யவஸ்தா²ஸ்யாதே³கபார்தி²வதே³ஶவத் ॥ 8॥
ந மநஸ்த்வம் ந வா ப்ராணோ ஜட³த்வாதே³வ சைதயோ: ।
க³தமந்யத்ர மே சித்தமித்யந்யத்வாநுபூ⁴தித: ॥ 9॥
க்ஷுத்த்ரு’ட்³ப்⁴யாம் பீடி³த: ப்ராணோ மமாயம் சேதி பே⁴த³த: ।
தயோர்த்³ரஷ்டா ப்ரு’த²க்தாப்⁴யாம் க⁴டத்³ரஷ்டா க⁴டாத்³யதா² ॥ 10॥
ஸுப்தௌ லீநாஸ்தி யா போ³தே⁴ ஸர்வம் வ்யாப்நோதி தே³ஹகம் ।
சிச்சா²யயா ச ஸம்ப³த்³தா⁴ ந ஸா பு³த்³தி⁴ர்ப⁴வாந்த்³விஜ ॥ 11॥
நாநாரூபவதீ போ³தே⁴ ஸுப்தௌ லீநாதிசஞ்சலா ।

தத்த்வோபதே³ஶ:

யதோ த்³ரு’கே³கரூபஸ்த்வம் ப்ரு’த²க்தஸ்ய ப்ரகாஶக: ॥ 12॥
ஸுப்தௌ தே³ஹாத்³யபா⁴வேऽபி ஸாக்ஷீ தேஷாம் ப⁴வாந்யத: ।
ஸ்வாநுபூ⁴திஸ்வரூபத்வாந்நாந்யஸ்தஸ்யாஸ்தி பா⁴ஸக: ॥ 13॥
ப்ரமாணம் போ³த⁴யந்தம் தம் போ³த⁴ம் மாநேந யே ஜநா: ।
பு³பு⁴த்ஸ்யந்தே த ஏதோ⁴பி⁴ர்த³க்³து⁴ம் வாஞ்ச²ந்தி பாவகம் ॥ 14॥
விஶ்வமாத்மாநுப⁴வதி தேநாஸௌ நாநுபூ⁴யதே ।
விஶ்வம் ப்ரகாஶயத்யாத்மா தேநாஸௌ ந ப்ரகாஶ்யதே ॥ 15॥
ஈத்³ரு’ஶம் தாத்³ரு’ஶம் நைதந்ந பரோக்ஷம் ஸதே³வ யத் ।
தத்³ப்³ரஹ்ம த்வம் ந தே³ஹாதி³த்³ரு’ஶ்யரூபோऽஸிஸர்வத்³ரு’க் ॥ 16॥
இத³ந்த்வேநைவ யத்³பா⁴தி ஸர்வம் தச்ச நிஷித்⁴யதே ।
அவாச்யதத்த்வமநித³ம் ந வேத்³யம் ஸ்வப்ரகாஶத: ॥ 17॥
ஸத்யம் ஜ்ஞாநமநந்தம் ச ப்³ரஹ்மலக்ஷணமுச்யதே ।
ஸத்யத்வாஜ்ஜ்ஞாநரூபத்வாத³நந்தத்வாத்த்வமேவ ஹி ॥ 18॥
ஸதி தே³ஹாத்³யுபாதௌ⁴ ஸ்யாஜ்ஜீவஸ்தஸ்ய நியாமக: ।
ஈஶ்வர: ஶக்த்யுபாதி⁴த்வாத்³த்³வயோர்பா³தே⁴ ஸ்வயம்ப்ரப: ⁴ ॥ 19॥
அபேக்ஷ்யதேऽகி²லைர்மாநைர்ந யந்மாநமபேக்ஷதே ।
வேத³வாக்யம் ப்ரமாணம் தத்³ப்³ரஹ்மாத்மாவக³தௌ மதம் ॥ 20॥
அதோ ஹி தத்த்வமஸ்யாதி³வேத³வாக்யம் ப்ரமாணத: ।
ப்³ரஹ்மணோऽஸ்தி யயா யுக்த்யா ஸாஸ்மாபி: ⁴ ஸம்ப்ரகீர்த்யதே ॥ 21॥
ஶோதி⁴தே த்வம்பதா³ர்தே²ஹி தத்த்வமஸ்யாதி³ சிந்திதம் ।
ஸம்ப⁴வேந்நாந்யதா² தஸ்மாச்சோ²த⁴நம் க்ரு’தமாதி³த: ॥ 22॥
தே³ஹேந்த்³ரியாதி³த⁴ர்மாந்ய:ஸ்வாத்மந்யாரோபயந்ம்ரு’ஷா ।
கர்த்ரு’த்வாத்³யபி⁴மாநீ ச வாச்யார்த²ஸ்த்வம்பத³ஸ்ய ஸ: ॥ 23॥
தே³ஹேந்த்³ரியாதி³ஸாக்ஷீ யஸ்தேப்⁴யோ பா⁴தி விலக்ஷண: ।
ஸ்வயம் போ³த⁴ஸ்வரூபத்வால்லக்ஷ்யார்த²ஸ்த்வம்பத³ஸ்ய ஸ: ॥ 24॥
வேதா³ந்தவாக்யஸம்வேத்³யவிஶ்வாதீதாக்ஷராத்³வயம் ।
விஶுத்³த⁴ம் யத்ஸ்வஸம்வேத்³யம் லக்ஷ்யார்த²ஸ்தத்பத³ஸ்ய ஸ: ॥ 25॥

தத்த்வோபதே³ஶ:

ஸாமாநாதி⁴கரண்யம் ஹி பத³யோஸ்தத்த்வமோர்த்³வயோ: ।
ஸம்ப³ந்த⁴ஸ்தேந வேதா³ந்தைர்ப்³ரஹ்மைக்யம் ப்ரதிபாத்³யதே ॥ 26॥
பி⁴ந்நப்ரவ்ரு’த்திஹேதுத்வே பத³யோரேகவஸ்துநி ।
வ்ரு’த்தித்வம் யத்ததை²வைக்யம் விப⁴க்த்யந்தகயோஸ்தயோ: ॥ 27॥
ஸாமாநாதி⁴கரண்யம் தத்ஸம்ப்ரதா³யிபி⁴ரீரிதம் ।
ததா² பதா³ர்த²யோரேவ விஶேஷணவிஶேஷ்யதா ॥ 28॥
அயம் ஸ: ஸோऽயமிதிவத்ஸம்ப³ந்தோ⁴ ப⁴வதி த்³வயோ: ।
ப்ரத்யக்த்வம் ஸத்³விதீயத்வம் பரோக்ஷத்வம் ச பூர்ணதா ॥ 29॥
பரஸ்பரவிருத்³த⁴ம் ஸ்யாத்ததோ ப⁴வதி லக்ஷணா ।
லக்ஷ்யலக்ஷணஸம்ப³ந்த: ⁴ பதா³ர்த²ப்ரத்யகா³த்மநோ: ॥ 30॥
மாநாந்தரோபரோதா⁴ச்ச முக்²யார்த²ஸ்யாபரிக்³ரஹே ।
முக்²யார்த²ஸ்யாவிநாபூ⁴தே ப்ரவ்ரு’த்திர்லக்ஷணோச்யதே ॥ 31॥
த்ரிவிதா⁴ லக்ஷணா ஜ்ஞேயா ஜஹத்யஜஹதீ ததா² ।
அந்யோப⁴யாத்மிகா ஜ்ஞேயா தத்ராத்³யா நைவ ஸம்ப⁴வேத் ॥ 32॥
வாச்யார்த²மகி²லம் த்யக்த்வா வ்ரு’த்தி:ஸ்யாத்³யா தத³ந்விதே ।
க³ங்கா³யாம் கோ⁴ஷ இதிவஜ்ஜஹதீ லக்ஷணாஹிஸா ॥ 33॥
வாச்யார்த²ஸ்யைகதே³ஶஸ்ய ப்ரக்ரு’தே த்யாக³இஷ்யதே ।
ஜஹதீ ஸம்ப⁴வேந்நைவ ஸம்ப்ரதா³யவிரோத⁴த: ॥ 34॥
வாச்யார்த²மபரித்யஜ்ய வ்ரு’த்திரந்யார்த²கே து யா ।
கதி²தேயமஜஹதீ ஶோணோऽயம் தா⁴வதீதிவத் ॥ 35॥
ந ஸம்ப⁴வதி ஸாப்யத்ர வாச்யார்தே²ऽதிவிரோத⁴த: ।
விரோதா⁴ம்ஶபரித்யாகோ³ த்³ரு’ஶ்யதே ப்ரக்ரு’தே யத: ॥ 36॥
வாச்யார்த²ஸ்யைகதே³ஶம் ச பரித்யஜ்யைகதே³ஶகம் ।
யா போ³த⁴யதி ஸா ஜ்ஞேயா த்ரு’தீயா பா⁴க³லக்ஷணா ॥ 37॥
ஸோऽயம் விப்ர இத³ம் வாக்யம் போ³த⁴யத்யாதி³தஸ்ததா² ।
தத்காலத்வவிஶிஷ்டம் ச ததை²தத்காலஸம்யுதம் ॥ 38॥
அதஸ்தயோர்விருத்³த⁴ம் தத்தத்காலத்வாதி³த⁴ர்மகம் ।
த்யக்த்வா வாக்யம் யதா² விப்ரபிண்ட³ம் போ³த⁴யதீரிதம் ॥ 39॥

தத்த்வோபதே³ஶ:

ததை²வ ப்ரக்ரு’தே தத்த்வமஸீத்யத்ர ஶ்ருதௌ ஶ‍்ரு’ணு ।
ப்ரத்யக்த்வாதீ³ந்பரித்யஜ்ய ஜீவத⁴ர்மாம்ஸ்த்வம:பதா³த் ॥ 40॥
ஸர்வஜ்ஞத்வபரோக்ஷாதீ³ந்பரித்யஜ்ய தத:பதா³த் ।
ஶுத்³த⁴ம் கூடஸ்த²மத்³வைதம் போ³த⁴யத்யாத³ராத்பரம் ॥ 41॥
தத்த்வமோ: பத³யோரைக்யமேவ தத்த்வமஸீத்யலம் ।
இத்த²மைக்யாவபோ³தே⁴ந ஸம்யக்³ஜ்ஞாநம் த்³ரு’ட⁴ம் நயை: ॥ 42॥
அஹம் ப்³ரஹ்மேதி விஜ்ஞாநம் யஸ்ய ஶோகம் தரத்யஸௌ ।
ஆத்மா ப்ரகாஶமாநோऽபி மஹாவாக்யைஸ்ததை²கதா ॥ 43॥
தத்த்வமோர்போ³த்⁴யதேऽதா²பி பௌர்வாபர்யாநுஸாரத: ।
ததா²பி ஶக்யதே நைவ ஶ்ரீகு³ரோ: கருணாம் விநா ॥ 44॥
அபரோக்ஷயிதும் லோகே மூடை: ⁴ பண்டி³தமாநிபி: ⁴ ।
அந்த:கரணஸம்ஶுத்³தௌ⁴ ஸ்வயம் ஜ்ஞாநம் ப்ரகாஶதே ॥ 45॥
வேத³வாக்யைரத: கிம் ஸ்யாத்³கு³ருணேதி ந ஸாம்ப்ரதம் ।
ஆசார்யவாந்புருஷோ ஹி வேதே³த்யேவம் ஶ்ருதிர்ஜகௌ³ ॥ 46॥
அநாதா³விஹ ஸம்ஸாரே போ³த⁴கோ கு³ருரேவ ஹி ।
அதோ ப்³ரஹ்மாத்மவஸ்த்வைக்யம் ஜ்ஞாத்வா த்³ரு’ஶ்யமஸத்தயா ॥ 47॥
அத்³வைதே ப்³ரஹ்மணி ஸ்தே²யம் ப்ரத்யக்³ப்³ரஹ்மாத்மநா ஸதா³ ।
தத்ப்ரத்யக்ஷாத்பரிஜ்ஞாதமத்³வைதப்³ரஹ்மசித்³க⁴நம் ॥ 48॥
ப்ரதிபாத்³யம் ததே³வாத்ர வேதா³ந்தைர்ந த்³வயம் ஜட³ம் ।
ஸுக²ரூபம் சித³த்³வைதம் து:³க²ரூபமஸஜ்ஜட³ம் ॥ 49॥
வேதா³ந்தைஸ்தத்³த்³வயம் ஸம்யங்நிர்ணீதம் வஸ்துதோ நயாத் ।
அத்³வைதமேவ ஸத்யம் த்வம் வித்³தி⁴ த்³வைதமஸத்ஸதா³ ॥ 50॥
ஶுத்³தே⁴ கத²மஶுத்³த: ⁴ ஸ்யாத்³த்³ரு’ஶ்யம் மாயாமயம் தத: ।
ஶுக்தௌ ரூப்யம் ம்ரு’ஷா யத்³வத்ததா² விஶ்வம் பராத்மநி ॥ 51॥
வித்³யதே ந ஸ்வத:ஸத்த்வம் நாஸத:ஸத்த்வமஸ்தி வா ।
பா³த்⁴யத்வாந்நைவ ஸத்³த்³வைதம் நாஸத்ப்ரத்யக்ஷபா⁴நத: ॥ 52॥
ஸத³ஸந்ந விருத்³த⁴த்வாத³தோऽநிர்வாச்யமேவ தத் ।

தத்த்வோபதே³ஶ:

ய: பூர்வமேக ஏவாஸீத்ஸ்ரு’ஷ்ட்வா பஶ்சாதி³த³ம் ஜக³த் ॥ 53॥
ப்ரவிஷ்டோ ஜீவரூபேண ஸ ஏவாத்மா ப⁴வாந்பர: ।
ஸச்சிதா³நந்த³ ஏவ த்வம் விஸ்ம்ரு’த்யாத்மதயா பரம் ॥ 54॥
ஜீவபா⁴வமநுப்ராப்த:ஸ ஏவாத்மாஸி போ³த⁴த: ।
அத்³வயாநந்த³சிந்மாத்ர: ஶுத்³த: ⁴ ஸாம்ராஜ்யமாக³த: ॥ 55॥
கர்த்ரு’த்வாதீ³நி யாந்யாஸம்ஸ்த்வயி ப்³ரஹ்மாத்³வயே பரே ।
தாநீதா³நீம் விசார்ய த்வம் கிம்ஸ்வரூபாணி வஸ்துத: ॥ 56॥
அத்ரைவ ஶ‍்ரு’ணு வ்ரு’த்தாந்தமபூர்வம் ஶ்ருதிபா⁴ஷிதம் ।
கஶ்சித்³கா³ந்தா⁴ரதே³ஶீயோ மஹாரத்நவிபூ⁴ஷித: ॥ 57॥
ஸ்வக்³ரு’ஹே ஸ்வாங்க³ணே ஸுப்த: ப்ரமத்த:ஸந்கதா³சந ।
ராத்ரௌ சௌர:ஸமாக³த்ய பூ⁴ஷணாநாம் ப்ரலோபி⁴த: ॥ 58॥
ப³த்³த்⁴வா தே³ஶாந்தரம் சௌரைர்நீத:ஸந்க³ஹநே வநே ।
பூ⁴ஷணாந்யபஹ்ரு’த்யாபி ப³த்³தா⁴க்ஷகரபாத³க: ॥ 59॥
நிக்ஷிப்தோ விபிநேऽதீவ குஶகண்டகவ்ரு’ஶ்சிகை: ।
வ்யாலவ்யாக்⁴ராதி³பி⁴ஶ்சைவ ஸங்குலே தருஸங்கடே ॥ 60॥
வ்யாலாதி³து³ஷ்டஸத்வேப்⁴யோ மஹாரண்யே ப⁴யாதுர: ।
ஶிலாகண்டகத³ர்பா⁴த்³யைர்தே³ஹஸ்ய ப்ரதிகூலகை: ॥ 61॥
க்ரியமாணே விலுட²நே விஶீர்ணாங்கோ³ऽஸமர்த²க: ।
க்ஷுத்த்ரு’டா³தபவாய்வக்³ந்யாதி³பி⁴ஸ்தப்தோऽதிதாபகை: ॥ 62॥
ப³ந்த⁴முக்தௌ ததா² தே³ஶப்ராப்தாவேவ ஸுது:³க²தீ:⁴ ।
த³த்³ரு’ஶே கஞ்சிதா³க்ரோஶந்நைகம் தத்ரைவ தஸ்தி²வாந் ॥ 63॥
ததா² ராகா³தி³பி⁴ர்வர்கை:³ ஶத்ருபி⁴ர்து:³க²தா³யிபி:⁴ ।
சௌரைர்தே³ஹாபி⁴மாநாத்³யை:ஸ்வாநந்த³த⁴நஹாரிபி: ⁴ ॥ 64॥
ப்³ரஹ்மாநந்தே³ ப்ரமத்த:ஸ்வாஜ்ஞாநநித்³ராவஶீக்ரு’த: ।
ப³த்³த⁴ஸ்த்வம் ப³ந்த⁴நைர்போ⁴க³த்ரு’ஷ்ணாஜ்வராதி³பி⁴ர்த்³ரு’ட⁴ம் ॥ 65॥
அத்³வயாநந்த³ரூபாத்த்வாம் ப்ரச்யாவ்யாதீவ தூ⁴ர்தகை: ।
தூ³ரநீதோऽஸி தே³ஹேஷு ஸம்ஸாராரண்யபூ⁴மிஷு ॥ 66॥

ஸர்வது:³க²நிதா³நேஷு ஶரீராதி³த்ரயேஷு ச ।
நாநாயோநிஷு கர்மாந்த⁴வாஸநாநிர்மிதாஸு ச ॥ 67॥
ப்ரவேஶிதோऽஸிஸ்ரு’ஷ்டோऽஸி ப³த்³த: ⁴ ஸ்வாநந்த³த்³ரு’ஷ்டித: ।
அநாதி³காலமாரப்⁴ய து:³க²ம் சாநுப⁴வந்ஸதா³ ॥ 68॥
ஜந்மம்ரு’த்யுஜராதோ³ஷநரகாதி³பரம்பராம் ।
நிரந்தரம் விஷண்ணோऽநுப⁴வந்நத்யந்தஶோகவாந் ॥ 69॥
அவித்³யாபூ⁴தப³ந்த⁴ஸ்ய நிவ்ரு’த்தௌ து:³க²த³ஸ்ய ச ।
ஸ்வரூபாநந்த³ஸம்ப்ராப்தௌ ஸத்யோபாயம் ந லப்³த⁴வாந் ॥ 70॥
யதா² கா³ந்தா⁴ரதே³ஶீயஶ்சிரம் தை³வாத்³த³யாலுபி:⁴ ।
கைஶ்சித்பாந்தை:² பரிப்ராப்தைர்முக்தத்³ரு’ஷ்ட்யாதி³ப³ந்த⁴ந: ॥ 71॥
ஸ:ஸ்வஸ்தை²ருபதி³ஷ்டஶ்ச பண்டி³தோ நிஶ்சிதாத்மக: ।
க்³ராமாத்³க்³ராமாந்தரம் க³ச்சே²ந்மேதா⁴வீ மார்க³தத்பர: ॥ 72॥
க³த்வா கா³ந்தா⁴ரதே³ஶம் ஸ ஸ்வக்³ரு’ஹம் ப்ராப்ய பூர்வவத் ।
பா³ந்த⁴வை:ஸம்பரிஷ்வக்த:ஸுகீ² பூ⁴த்வா ஸ்தி²தோऽப⁴வத் ॥ 73॥
த்வமப்யேவமநேகேஷு து:³க²தா³யிஷு ஜந்மஸு ।
ப்⁴ராந்தோ தை³வாச்சு²பே⁴ மார்கே³ ஜாதஶ்ரத்³த: ⁴ ஸுகர்மக்ரு’த் ॥ 74॥
வர்ணாஶ்ரமாசாரபரோऽவாப்தபுண்யமஹோத³ய: ।
ஈஶ்வராநுக்³ரஹால்லப்³தோ⁴ ப்³ரஹ்மவித்³கு³ருஸத்தம: ॥ 75॥
விதி⁴வத்க்ரு’தஸம்ந்யாஸோ விவேகாதி³யுத:ஸுதீ: ⁴ ।
ப்ராப்தோ ப்³ரஹ்மோபதே³ஶோऽத்³ய வைராக்³யாப்⁴யாஸத: பரம் ॥ 76॥
பண்டி³தஸ்தத்ர மேதா⁴வீ யுக்த்யா வஸ்து விசாரயந் ।
நிதி³த்⁴யாஸநஸம்பந்ந: ப்ராப்தோ ஹி த்வம் பரம் பத³ம் ॥ 77॥
அதோ ப்³ரஹ்மாத்மவிஜ்ஞாநமுபதி³ஷ்டம் யதா²விதி⁴ ।
மயாசார்யேண தே தீ⁴ர ஸம்யக்தத்ர ப்ரயத்நவாந் ॥ 78॥
பூ⁴த்வா விமுக்தப³ந்த⁴ஸ்த்வம் சி²ந்நத்³வைதாத்மஸம்ஶய: ।
நிர்த்³வந்த்³வோ நி:ஸ்ப்ரு’ஹோ பூ⁴த்வா விசரஸ்வ யதா²ஸுக²ம் ॥ 79॥
வஸ்துதோ நிஷ்ப்ரபஞ்சோऽஸி நித்யமுக்த:ஸ்வபா⁴வத: ।
ந தே ப³ந்த⁴விமோக்ஷௌ ஸ்த: கல்பிதௌ தௌ யதஸ்த்வயி ॥ 80॥

ந நிரோதோ⁴ ந சோத்பத்திர்ந ப³த்³தோ⁴ ந ச ஸாத⁴க: ।
ந முமுக்ஷுர்ந வை முக்த இத்யேஷா பரமார்த²தா ॥ 81॥
ஶ்ருதிஸித்³தா⁴ந்தஸாரோऽயம் ததை²வ த்வம் ஸ்வயா தி⁴யா ।
ஸம்விசார்ய நிதி³த்⁴யாஸ்ய நிஜாநந்தா³த்மகம் பரம் ॥ 82॥
ஸாக்ஷாத்க்ரு’த்வா பரிச்சி²ந்நாத்³வைதப்³ரஹ்மாக்ஷரம் ஸ்வயம் ।
ஜீவந்நேவ விநிர்முக்தோ விஶ்ராந்த: ஶாந்திமாஶ்ரய ॥ 83॥
விசாரணீயா வேதா³ந்தோ வந்த³நீயோ கு³ரு:ஸதா³ ।
கு³ரூணாம் வசநம் பத்²யம் த³ர்ஶநம் ஸேவநம் ந்ரு’ணாம் ॥ 84॥
கு³ருர்ப்³ரஹ்ம ஸ்வயம் ஸாக்ஷாத்ஸேவ்யோ வந்த்³யோ முமுக்ஷுபி: ⁴ ।
நோத்³வேஜநீய ஏவாயம் க்ரு’தஜ்ஞேந விவேகிநா ॥ 85॥
யாவதா³யுஸ்த்வயா வந்த்³யோ வேதா³ந்தா கு³ருரீஶ்வர: ।
மநஸா கர்மணா வாசா ஶ்ருதிரேவைஷ நிஶ்சய: ॥ 86॥
பா⁴வாத்³வைதம் ஸதா³குர்யாத்க்ரியாத்³வைதம் ந கர்ஹிசித் ।
அத்³வைதம் த்ரிஷு லோகேஷு நாத்³வைதம் கு³ருணா ஸஹ ॥ 87॥
இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
தத்த்வோபதே³ஶ:ஸம்பூர்ண: ॥

